
SHUDUDLARDA ISLOM 

IQTISODIYOTI TAMOYILLARI 
ASOSIDA AMALGA 

OSHIRILGAN INVESTITSION 
LOYIHALAR: TO‘SIQLAR VA 

YECHIMLAR
Irgasheva Gulbahor Sodiqovna

Toshkent davlat iqtisodiyot universiteti tayanch doktoranti

Annotatsiya: Mazkur maqolaning asosiy maqsadi O‘zbekistonda islomiy moliya vositalari orqali amalga oshirilgan inves
titsion loyihalar tahlili, ushbu loyihalarni amalga oshirish yo‘lidagi to‘siqlar va yechimlarni o‘rganishdan iborat. Bundan 
tashqari, O‘zbekistonda islom moliya tizimini rivojlanish yo‘lidagi mavjud to‘siqlarni bartaraf etish va bu borada choratad
birlarni ishlab chiqishda xulosa va tavsiyalar berilgan.

Kalit so‘zlar: Islomiy moliya sanoati, islomiy investitsiyalar, islomiy moliya xizmatlari va mahsulotlari, me’yoriyhuquqiy 
baza, ITB, XSRIK, XISMK.
Abstract: The main goal of this article is to analyze the investment projects implemented in Uzbekistan through Islamic 
financial instruments, to study the obstacles and solutions to the implementation of these projects. In addition, conclu
sions and recommendations were given to eliminate existing obstacles to the development of the Islamic financial system 
in Uzbekistan and to develop measures in this regard.

Key words: Islamic financial industry, Islamic investments, Islamic financial services and products, regulatory framework, 
IsDB, ICD, ITFC.
Аннотация: Основная цель данной статьи – проанализировать инвестиционные проекты, реализуемые в Узбе
кистане посредством исламских финансовых инструментов, изучить препятствия и пути решения этих проектов. 
Кроме того, были даны выводы и рекомендации по устранению существующих препятствий на пути развития 
исламской финансовой системы в Узбекистане и разработке мер в этом направлении.

Ключевые слова: Исламская финансовая индустрия, Исламские инвестиции, Исламские финансовые услуги и 
продукты, нормативноправовая база, ИБР, ИКРЧС, МИТФК.

Xalqaro maydonda an’anaviy moliya tizimiga muqobil ravishda kirib kelgan islom moliya sektori jadal 
sur’atlarda rivojlanib bormoqda. Bu sohaning sezilarli darajada rivojlanishiga quyidagi jihatlarni sabab sifatida 
ko‘rsatish mumkin: birinchidan, bugungi kunda jahonda islom diniga e’tiqod qiluvchilarning soni 2 milliarddan 
oshgani sabab bo‘lsa, ikkinchi tomondan esa islom moliya instrumentlari insonlarning ehtiyojlarini qondira 
olayotgani, nafaqat musulmonlar shuning bilan birgalikda musulmon bo‘lmaganlar uchun ham mos kelishi, 
ishonch asosida qurilishi, foyda va zararni taqsimlashga asoslangan axloqiy tamoyillarni o‘zida mujasam etgan
ligi ushbu sohaning shiddat bilan o‘sishiga sabab bo‘lmoqda.

O‘zbekistonda ham islom moliyasiga kichik va o‘rta biznes vakillari, tadbirkorlar, shuningdek, aholi tomonidan 
qiziqish bilan kutib olinmoqda. Ammo, mamlakatda ushbu sohani o‘sishi va rivojlanishi uchun me’yoriyhuquqiy 
hujjat ya’ni qonunchilikka ega emas. Shu sababdan, 2020yilning oxirida O‘zbekiston Respublikasi Prezidenti 
Shavkat Mirziyoyevning Oliy Majlisga Murojaatnomasida islomiy moliyaviy xizmatlarni joriy etish uchun huquqiy 
baza yaratish vaqti kelganini ta’kidlagan edilar [1], negaki aholisining 90 foizidan ortiq qismi musulmonlardan 
iborat bo‘lgan O‘zbekiston uchun ushbu sohani rivojlantirish har qachongidan ham muhim sanaladi.

O‘zbekistonda islomiy moliyalashtirish ishlari 2004yilda boshlanib, bu mamlakatning 2003yilning sentabr 
oyida Olmaotadagi bankning yillik yig‘ilishi doirasida Islom taraqqiyot bankining (ITB) a’zoligiga qo‘shilgani bilan 
bog‘liq bo‘lib, 13,4 million ID (islomiy dinor) kapitali bilan 55a’zo bo‘ldi, bu Islom taraqqiyot bankining umumiy 
kapitalidagi 0,03% ulushini tashkil qiladi.

O‘zbekiston Respublikasi Vazirlar Mahkamasining 2013yil 27avgustdagi 371sonli “O‘zbekiston Respub
likasining Islom taraqqiyot bankiga a’zoligi to‘g‘risida”gi qarori O‘zbekistonning Islom taraqqiyot bankining to‘la 
huquqli a’zosi ekanligini ko‘rsatib beruvchi huquqiy asos hisoblanadi. Islom taraqqiyot bankining O‘zbekiston 
dagi vakili esa o‘z faoliyatini Toshkent shahrida 2006yilning oktabr oyida boshladi.

Qo‘shnilari bilan solishtirganda, O‘zbekiston 37 million musulmon aholisi bo‘lishiga qaramay, islomiy moliya 
sanoatidan rivojlanishi bo‘yicha ancha ortda qolmoqda. Mamlakat Islom taraqqiyot bankiga a’zo bo‘lganidan 
boshlab, 2,5 milliard dollardan ortiq mablag‘ oldi. Bugungi kunga qadar mamlakatimiz bo‘ylab 103 ta loyiha 
amalga oshirilgan bo‘lib, shundan 49 tasi yakunlangan, 54 tasi esa davom etmoqda. Olingan mablag‘larning 
asosiy qismi ta’lim, sog‘liqni saqlash, qishloq xo‘jaligi, elektroenergetika va qurilish sohalariga yo‘naltirildi [2].

O‘zbekiston Islom taraqqiyot bankining a’zosi bo‘lganidan so‘ng, Islom taraqqiyot banki guruhiga kiruvchi 
tashkilot Xususiy sektorni rivojlantirish bo‘yicha islom korporatsiyasi (XSRIK) a’zoligiga 2004yilning 14sen
tabrida qabul qilindi. Ushbu korporatsiyasi 350 million dollardan ortiq loyiha rejalarni bajarishi belgilangan 
bo‘lib, loyihalarni moliyalashtirishda asosan “murobaha” shartnomasidan foydalangan. O‘zbekistonga Islom 
taraqqiyot banki guruhi tomonidan ma’qullagan loyihalarining miqdori 2,7 milliard AQSH dollaridan ortiq bo‘lib, 
ushbu loyihalardan 459 millon AQSH dollari XSRIK ulushiga, 2,08 milliard AQSH dollari esa ITB ulushiga to‘g‘ri 
keladi.

2019yil fevral oyidan O‘zbekiston Xalqaro islom savdomoliya korporatsiyasi (XISMK) hamda Investitsi
yalar va eksport kreditlarini sug‘urtalash islom korporatsiyasi (IEKSIK) a’zoligiga kiritilib, 2004yildan boshlab 
hozirgi kunga qadar O‘zbekiston, Islom taraqqiyot banki guruhining barcha tashkilotlariga a’zolikni qo‘lga kiritdi, 
jumladan, Xususiy sektorni rivojlantirish bo‘yicha Islom korporatsiyasi, Xalqaro islom savdomoliya korpo
ratsiyasi, Investitsiyalar va eksport kreditlarini sug‘urtalash bo‘yicha Islom korporatsiyasi hamda Tadqiqotlar 
va treninglar islom instituti a’zosi bo‘ldi. Xalqaro islom savdomoliya korporatsiyasi (XISMK) 2018yildan beri 
O‘zbekistonda savdosotiqni rivojlantirish uchun moliyaviy ko‘mak berib kelmoqda va bu xalqaro moliya instituti 
mamlakatga 750 million AQSH dollaridan ziyod investitsiya ajratgan.

Bugungi kunga qadar, O‘zbekistonda Islom taraqqiyot banki o‘zining mijozlariga moliyalashtirishning muro
baha, istisno‘ va ijaraga asoslangan moliyalashtirish liniyalarini taklif etib kelmoqda [3]. 

Islomiy moliyalashtirish O‘zbekiston iqtisodiyoti uchun yangi yo‘nalish hisoblanib, mazkur sohaga biznes 
vakillari, shuningdek, aholining ham katta ehtiyoji bo‘lib, bu sektorga yuqori darajada qiziqish bildirishmoqda. 
Yuqorida aytib o‘tganimizdek, O‘zbekiston Islom taraqqiyot banki va uning guruhiga kiruvchi tashkilotlar O‘zbeki
stondagi o‘z faoliyatida murobaha islomiy moliyaviy instrumentidan foydalanib, mamlakatdagi turli sohalarining 
rivoji uchun mablag‘lar ajratdi.

O‘zbekistonda haligacha islomiy moliya institutlarini tashkil etish uchun huquqiy asoslar mavjud bo‘lmasa 
ham, ba’zi tijorat banklari, takoful kompaniyalari va islom savdosini moliyalashtiruvchi kompaniyalarda islom 
moliyasi mahsulotlarini bazilarini taklif etmoqda [4].

Xususan, “Kapitalbank”, “O‘zsanoatqurilishbank”, “Trastbank” va “Asia Alliance Bank” kabi banklar Xalqaro 
islom savdomoliya korporatsiyasi tomonidan umumiy qiymati 32 million AQSh dollari miqdorida moliyalashtirildi. 
Bundan tashqari, O‘zbekistondagi xususiy sektor mijozlari, kichik va o‘rta biznes subyektlari 2019yilda Xalqaro 
islom savdomoliya korporatsiyasiga a’zo bo‘lganidan buyon 17 yo‘nalish bo‘yicha savdoni moliyalashtirish 
obyektlari doirasida savdoni moliyalashtirish va rivojlantirishni qo‘llabquvvatlashga ega bo‘lib, bu esa 166 mil
lion AQSH dollarni tashkil etdi [5]. 

Bundan tashqari, yaqinda 2024yilning may oyida o‘tkazilgan Toshkent xalqaro investitsiya forumi doirasida 
Turonbank ATB Islom taraqqiyot banki guruhiga kiruvchi Savdoni moliyalashtirish xalqaro islom korporatsiyasi 
bilan navbatdagi 10 million dollarlik shartnoma imzolanib, mazkur kelishuvga ko‘ra o‘zlashtiriladigan mablag‘lar 
mamlakatda kichik va o‘rta biznesni yanada rivojlantirish, bu boradagi istiqbolli loyihalarni qo‘llabquvvatlashga 
yo‘naltirilishi belgilab olindi.

Olib borgan tadqiqotimiz natijalariga ko‘ra quyidagi xulosa va tavsiyalarimizni berishimiz mumkin. Har 
qanday sohani ravnaq topishi va yo‘lga qo‘yish uchun eng avval, uning me’yoriyhuquqiy bazasini ishlab chiq
ilishi lozimligini taqozo etadi. Islom moliya sohasini O‘zbekistonda ishlashini tashkil etish uchun eng avvalo 
me’yoriyhuquqiy asosini ishlab chiqish lozim. Ushbu loyihani amalga oshirish uchun ikki xil yondashuv bo‘lib, 
ularni biri tanlashni talab etadi:

1. Umumiy islomiy moliya faoliyatini tartibga soluvchi yagona qonun hujjatlarini ishlab chiqish;

2. Islom moliyasining har bir alohida sohasini muvofiqlashtiruvchi bir qancha huquqiy hujjatlarni qabul 
qilishi lozim. Ushbu yondashuvga ko‘ra, islom moliyasining islom bank ishi, islomiy sug‘urta (takoful) 
hamda islom kapital bozorlarining har bir sektor uchun huquqiy hujjatlar ishlab chiqilib, qabul qilinishi 
lozim. Bu yondashuvni amalga oshirish oson va tezroq bo‘lib, ko‘plab mamlakatlar ushbu yondashuv 
asosida islom moliyasi sohasini o‘z mamlakatlarida joriy qilib, islomiy moliya vositalaridan foydalanmo
qdalar. Shuningdek, ushbu sohadagi malakali kadrlarni yetishtirib chiqarish va aholi o‘rtasida ushbu 
sektor doirasida xabardorlik va bilim darajasini oshirish ishlarini amalga oshirish ijobiy samara olib 
keladi.

